
IMIYALELO                                                                                                                                             
 
1. Eli phepha lemibuzo linamacandelo AMANE angala:  

 
ICANDELO A:  Uvavanyo lokuqonda            (30) 
ICANDELO B:  Ushwankathelo                     (10) 
ICANDELO C:  Ukusetyenziswa kolwimi       (60)    
ICANDELO D:  Uncwadi                                (20)                        

  
 
 
 
 

 
2. 
 
3. 
 
 
4. 
 
5. 
 
6. 
 
7. 
 
 
8. 

Phendula YONKE imibuzo.  
 
Bhala icandelo ngalinye kwiphepha ELITSHA uze ukrwele umgca ekupheleni 
kwecandelo NGALINYE.  
 
Shiya umgca emva kwempendulo NGANYE.  
 
Bhala ngokucocekileyo nangokucacileyo.  
 
Landela imiyalelo ngocoselelo.  
 
Bhala iimpendulo zakho ngokuchanekileyo ngokwendlela yokunombola 
esetyenzisiweyo kwiphepha lemibuzo.  
 
Qwalasela upelo nolwakhiwo lwezivakalisi. 

ICANDELO A:  UVAVANYO LOKUQONDA 
 
UMBUZO 1 
 
ISICATSHULWA A  
 
1.1 Funda isicatshulwa uze uphendule imibuzo.    
 

 VUKA UZENZELE 
 

 

 

 

 

 

 

 

  

 UVuyokazi: 
 
USipho: 
 
UVuyokazi: 
 
USipho: 
 
uVuyokazi: 
 
 
USipho: 
 
 
 
UVuyokazi: 
 
USipho:  
 
UVuyokazi:   
 

Molo Sipho.  Yhu, intle le vazi!  
 
Enkosi, Vuyokazi.  Ndiyenze le vazi ngezandla zam.  
 
Iivazi zakho zenziwa ngantoni, Sipho? 
 
Zenizwa ngomdongwe. 
 
Hayi, zintle kakhulu, bhuti. Ndithanda ezi vazi 
zinamabalabala.  Uzithengisa phi? 
 
Ndizithengisa ngasendleleni eya eRhini.  Abakhenkethi 
nabaqhubi bemoto bayazithenga.  Ezinye iivazi zithengiswa 
ezivenkileni ezithengisa izinto ezenziwe ngezandla. 
 
Uqale njani lo msebenzi, Sipho? 
 
Yhu, libali elide elo! 
 
Khawundixelele.  Ndifuna ukuva.  Ndinomdla kulo msebenzi 
wakho. 
 
. 

 USipho: 

 
 
 
UVuyokazi: 
 
USipho:  
 
 
 
 
 
UVuyokazi: 
 
 
USipho:  
 
 
 
 
 
 
UVuyokazi:   
 
USipho:         
 
 
UVuyokazi:   
 
 
USipho:         
 
UVuyokazi:   

 

 

 

 

 

 

 

USipho:        

 

Utata nomama babengaphangeli ndisemncinane. 
Sasingenamali yokuthenga into yokutya. Saswela imali 
yerente kunye nemali yeempahla.  Ndandilamba kakhulu. 
 
Imbi loo nto! 
 
Ewe imbi kakhulu. Ndandithanda ukusebenzisa izandla zam 
ndenze izinto ezintle. Ndaqala ukuzenza ndazithengisa 
ndafumana ukuba ziyathengwa ngabantu kakhulu! Ngoku, ezi 
vazi zithengwa kumazwe ngamazwe! Xa ungasebenzi 
uyasokola 
 
Uchan' uchwethe!  Wenza ntoni ngoku ngemali 
oyifumumanayo? 
 
Ndenza izinto ezininzi ngayo. Okokuqala ndiyayilondoloza 
ebhankini.  Okwesibini, ndinceda abazali bam ngerente 
nangokuthenga ukutya.   Ndiyayisebenzisa ukuthenga izinto 
eziyimfuneko ekwakheni kwiivazi zam.  Ndilondoloza imali 
kuba ndingathanda ukufunda eyunivesithi ndivule eyam 
ivenkile ngenye imini. 
 
Tyhini, unamacebo!  Uza kuba sisityebi ngenye imini.  
 
Mhlawumbi kuza kuba njalo, Vuyokazi kodwa mna, andifuni  
ukuba sisihandiba.  Ndifuna ukuphila ubomi obunovuyo. 
 
Ndiyavumelana nawe kodwa kungcono ukungacingi ngemali 
yonke imihla.  
 
Unyanisile. Wenza ntoni wena kule mihla, Vuyokazi? 
 
Mna, bendityelele iGrahamstown Arts Festival kule nyanga 
iphelileyo ndabona ubuhle bemisebenzi yezandla. 
Ndikhumbule utitshala wam owandifundisa ukuba 
ukusebenza ngezandla kuyamakha umntu. Wathi umntu 
angakwazi ukuziphilisa ngokuthunga, ukulungisa imibhobho 
yamanzi, ukwakha, ukulima nokusebenzisa ubugcisa 
bekhompyutha.  Nam ndiqale ndakhumbula ukuba ndandikhe 
ndasebenza notata wam esaphila. Sasilungisa iimoto egaraji 
yethu. Ndigoduke ndakhangela izixhobo zokulungisa iimoto 
zikatata. Ndizifumene ndenza isigqibo sokuba ndiza 
kulungisa iimoto zabanye abantu ndizuze imali ngolu hlobo. 
 
Yhu, ndiyavuya kakhulu. Nawe uza kusebenza ngezandla 
uziphilise! 
 

[Kucatshulwe kwiBona magazini kaDisemba 2007] 

IMIBUZO:   
 
 1.1.1 USipho uthengisa ntoni? Khetha kwezi mpendulo:  

 
A     Impahla yokunxiba  
B     Iivazi 

  
 
 
(1) 

 
1.1.2 Uthengisa kweyiphi indawo uSipho?  (1) 

 
1.1.3 Izinto zikaSipho zithengwa ngoobani?  (2) 

 
1.1.4 Nika izizathu ezibini ezenza ukuba uSipho athengise iivazi?  (2) 

 
1.1.5 Ucinga ukuba lo msebenzi kaSipho unengeniso?  Kutheni usitsho?  (2) 

 
1.1.6 Izandla zomntu zinganceda njani ebomini?    (1) 

 
1.1.7 Nika igama lomntu oncoma umsebenzi kaSipho?   (1) 

 
1.1.8 Yintoni kanye eyenza uVuyokazi abe nomdla ukusebenza 

ngezandla zakhe?  
  

(1) 
 

1.1.9 Iivazi zikaSipho zenziwa ngantoni?  (1) 
 

1.1.10 
 

Yitsho ukuba oku kungezantsi kuYINYANI na okanye BUBUXOKI. 
 
A Ulwazi nezandla ziyamakha umntu. 
B  UVuyokazi naye wafuna ukuthengisa iivazi.   
 

  
 
(1) 
(1) 

1.1.11 Kwakuhlala ntoni egaraji yakuloVuyokazi?  (1) 
 

1.1.12  
 

Nika imisebenzi ibe mibini umntu anokuyenza ngezandla zakhe 
exeliweyo kwesi sicatshulwa. 

  
(2) 

 
1.1.13 Jonga kumfanekiso ongentla kwakhona.  Zingaphi iivazi ezikulo 

mfanekiso?  
  

(1) 
 

1.1.14 UVuyokazi wafundiswa ngubani lo msebenzi awukhethileyo?  (1) 
 

1.1.15 Utata kaVuyokazi usaphila na?  (1) 
[20] 

ISICATSHULWA B:  OKUBONWAYO   
 
1.2 Funda esi sicatshulwa sihamba nomfanekiso ukuze uphendule imibuzo 

elandelayo. 
  

 
 ISIBIKWA ARTS SENTA 

 
 
 
 
 

 
 
 
 
 
 
 
 

 
 
 
 
 
 
 
 
Kule senta ulutsha luyancedwa.  Abantwana bafunda izinto ezininzi.  Bafunda 
imisebenzi emininzi, umzekelo: imidlalo yethiyetha (yeqonga), idrama, 
ukucula, ukuthunga, ukuzoba nokudanisa njalo njalo.  UMbali ungomnye 
wabantwana owaqeqeshwa kule senta.  Wadlala kwimidlalo emininzi 
yethiyetha (yeqonga) eMzantsi Afrika.  Ukhe wadlala kwiGrahamstown Arts 
Festival eMpuma-Koloni.  Waya naphesheya kooUK, USA naseCanada. 
Namhlanje uMbali ungomnye wabalawuli bomdlalo wethiyetha (weqonga) othi 
'Ntombi Nto'. Iqela lakhe liza kukhenketha amanye amaphondo amathathu 
eMzantsi-Afrika kulo nyaka.  
 

                                                        [Kucatshulwe kwiBona kaSeptemba 2007] 

  

 
UMBUZO:   
 
 1.2.1 Yitsho ukuba YINYANI okanye BUBUXOKI esi sivakalisi 

singezantsi. 
 
Kule mifanekiso kukho iintombi nabafana abadanisayo. 

  
 
 
(1) 

 
 1.2.2 Lithini igama leSenta ekuthethwa ngayo?  (1) 
 
 1.2.3 Kwenziwa ntoni kule Senta?  (2) 
 
 

A 

B 

 1.2.4 Lithini igama lomdlalo wethiyetha kaMbali?  (1) 
 
 1.2.5 Xela amazwe amabini aphesheya kolwandle uMbali akhe wadlala 

kuwo. 
  

(2) 
 
 1.2.6 

 
(i) 
 
 
(ii) 

Abantu abanxibe impahla yakwaNtu bakowuphi umfanekiso? 
U-A okanye u-B? 
 
Abantu abanxibe impahla yaseNtshona bakowuphi 
umfanekiso?  U-A okanye u-B? 

  
(1) 
 
 
(1) 

 
 1.2.7 YINYANISO okanye BUBUXOKI. Iqela likaMbali seliwakhenkethile 

amaphondo amathathu eMzantsi-Afrika kulo nyaka. 
  

(1) 
                                                               

                                                                         AMANQAKU ECANDELO  A:                 30   
 
ICANDELO B:  USHWANKATHELO 
 
UMBUZO 2 
 
Funda esi sicatshulwa silandelayo uze usishwankathele ngamagama angama-40 
ukuya kuma-50. Landela le miyalelo xa ushwankathela: 

  

 
1. 
 
 
2. 
 
3. 

Bhala izivakalisi ezisixhenxe uthethe ngeengxaki zale mihla eMzantsi-Afrika 
Isivakalisi ngasinye masithethe ngengxaki enye. 
 
Bhala ngawakho amazwi usebenzise ulwimi olufanelekileyo. 
 
Bhala inani lamagama owasebenzisileyo. 

  
(7) 
 
(2) 
 
(1) 

 
 UMZANTSI AFRIKA 

 
UMzantsi Afrika unemveliso eninzi. Kukho imigodi enezimbiwa ezininzi 
ezifana namalahle, igolide needayimani. Ngaphandle kwale nto kukho abantu 
abaninzi abangenamali yokuphila. Intlupheko yinto embi eMzantsi Afrika. 
 
Ukutya lilungelo lomntu ukuze aphile kodwa kule mihla ukutya kuxabisa imali 
eninzi. Impilo yabantu iba mbi xa kungekho ukutya okwaneleyo. Le meko 
ibangela izifo ezininzi. Enye ingxaki ekhoyo kweli yeyokuba amaxabiso 
amafutha (ipetroli, idizile neparafini) ezithuthi asoloko enyuka ngenyanga. 
Abafundi abasebenzisa izithuthi zikawonke-wonke abakwazi ukubhatalela 
amatikiti abo ezithuthi. Endaweni yokuya esikolweni abafundi bahlala ekhaya 
bangafundi. 

 Ixabiso lombane nalo liyanyuka. Abanye abakwazi ukubhatalela umbane. 

Endaweni yokupheka esitovini abanye babasa umlilo bapheke kuwo. Iinkuni 
zinqabile ezixekweni kwaye zifuna imali eninzi. Ngamanye amaxesha 
umbane uyacinywa yi-Eskom. Le nto ibangela iingxaki ezininzi: ukutya 
kuyabola, abafundi abakwazi ukufunda ngaphandle kwezibane kwaye iifektri 
azikwazi ukuvelisa iimveliso zazo. 
 
Abantu abaninzi abanamisebenzi. Abanye bazama ukufumana imali 
ngendlela engalunganga (engekho semthethweni). Kukho abantu 
abaqhekeza izindlu nabantu abaxhwila iimoto zabanye. Kule mihla abemi 
baziva bengakhuselekanga. Iibhanki ziyazithatha izindlu zabantu 
abangakwazi ukuzibhatala izavenge ekupheleni kwenyanga. URhulumente 
wethu makaqale acinge ngabantu abahluphekileyo. Kufuneka uRhulumente 
abe necebo eliza kusombulula zonke ezi ngxaki sinazo. 

  

 
 AMANQAKU ECANDELO B:   10 
 
 
ICANDELO C:   UKUSETYENZISWA KOLWIMI   
 
UMBUZO 3   
 
3.1 Funda esi sicatshulwa singezantsi ukuze ufakele izichasi zamagama abhalwe 

bukekela akuso.  Jonga umzekelo owunikiweyo. 
 
Umzekelo:  UNomazizi ungumntu omde. 
Impendulo:  UNomazizi ungumntu omfutshane. 
 
''Mfondini musa ukuncokola kakhulu nam kuba (3.1.1) ndiyavuya. Mna, ndiya 
kukuphendula (3.1.2) kakuhle,'' uwathethe la mazwi lo mfo (3.1.3) ehleka.   

 
 
 
 
 
 
 

 
 
 
 
 
 
 
(3) 

 
3.2 Funda ezi zivakalisi zibini.  Amagama akrwelwe umgca ngaphantsi abonisa 

ntoni? Khetha kwezi:  
 
a. Ubuncinane bokuzalwa 
b. Ubuncinane bento 
c. Isini 

  

 
 3.2.1 

3.2.2 
3.2.3 

Undipha oku kutyana ndilambe kangaka? 
Unina walwamkela usana lwakhe. 
Ndiza kutsala intwana yegazi.  Uyeva? 

 
 

(1) 
(1) 
(1) 

 
3.3 Jonga lo mzekelo ulandelayo uze ubhale esi sivakalisi kwisininzi.  

 
Umzekelo:  Inja iyakhonkotha. 
Impendulo:  Izinja ziyakhonkotha. 

 
 
 

 

 
 Inkwenkwe iyakhalaza.   (2) 

3.4 Bhala ezi zivakalisi zingezantsi kula maxesha owanikiweyo. Bhala ngolu 

hlobo: 
  
Isivakalisi Ixesha langoku Ixesha elizayo 

3.4.1  Unina wamphakela ukutya. a. b. 
3.4.2 Ixhego lakhwela ihashe. a. b. 

 

 
 
         
 
 
 

 
 
 
 
(2) 
(2) 

 
3.5 Jonga umzekelo owunikiweyo uze ubhale ezi zivakalisi kwimo  elandulayo. 

 
Umzekelo:   Umalume usenga inkomo. 
Impendulo:  Umalume akasengi nkomo  

  

 
 3.5.1 

3.5.2  
3.5.3 

UThemba ufuna ukuhamba. 
Abantwana bafunde isifundo izolo. 
Izilwanyana bezisela amanzi. 

 
 
 

(1) 
(1) 
(1) 

 
3.6 Bhala izimelabizo zamagama akrwelwe umgca ngaphantsi.  Khetha kula 

magama angezantsi.  Bhala igama kuphela. 
 

[ lona; thina; bona; yona] 

  

 
 3.6.1 

3.6.2  
3.6.3 

USipho noNomsa bayasithanda isikolo. 
Mna nomama siya evenkileni. 
Imvula iyana. 

 
 
 

(1) 
(1) 
(1) 

 
3.7  Bhala imiyalelo usebenzise ezi zivakalisi zilandelayo: 

 
Umzekelo:   Utitshala ufuna ukuba uSipho abhale kakuhle. 
Impendulo:  Bhala kakuhle, Sipho!                    

  
 
 

 
 3.7.1 

3.7.2 
Inqununu ifuna ukuba abafundi bafike ngexesha.  
Utitshala akafuni ukuba abafundi bangxole. 

 (2) 
(2) 

 
3.8 Khetha kuluhlu lwamagama owanikiweyo uvale izikhewu kwizivakalisi 

ezilandelayo. Bhala igama kuphela ecaleni kwenombolo.  
 

[Isithethi; ukuthetha; izithethi; imithetho; intetho; umthetho] 

  

 
 3.8.1 

3.8.2 
3.8.3 
3.8.4 

UNomsa uyakuthanda … ezintlanganisweni. 
Umfundisi wenza ... ende. 
…zathetha ngezinto ezibalulekileyo. 
Kufanele umqhubi  ayilandele … yendlela. 

 (1) 
(1) 
(1) 
(1) 

3.9 Ezi zilwanyana zihlala phi? Khetha kwezi ndawo:  

 
[ekhaya; ebuhlanti (esibayeni); ehlathini; emithini; elwandle] 

  

 
 
 
 
 
 
 
  
 
 
 
 
 
 3.9.1 

3.9.2 
3.9.3 
3.9.4 

 Iintaka 
 Inkomo 
 Inja 
 Iindlovu 

 
 

(1) 
(1) 
(1) 
(1) 

 
3.10  Lungisa amagama akrwelwe umgca ngaphantsi. 

 
Kukho abantwana ababalwa 3.10.1 .abafunda isiXhosa esikolweni zethu 
3.10.2.  Bona bafunda iilwimi ezinthathu 3.10.3. Impumelelo yeli lizwe 
isezandleni zabo.  

  
 
 
 
(3) 
[33] 

 
UMBUZO 4   
 
4.1 Bhala ii-Akhronim zala magama alandelayo. 

 
Umzekelo:   iSouth African Breweries 
Impendulo:  iSAB 

  

 
 4.1.1 

4.1.2 
iFirst National Bank  
iKentucky Fried Chicken 

 (1) 
(1) 

 
4.2  Bhala la magama akrwelwe umgca ngaphantsi ngesiXhosa esilungileyo. 

Bhala amagama kuphela. 
 
I -Old lady (4.2.1)lam lindiphe imali netshomi (4.2.2) yam. 

  
 
 
(2) 

4.3 Jonga lo mzekelo uze ubhale izivakalisi ezivakalayo ngamagama 

owanikiweyo. 
 
Umzekelo:  yendlu 
Impendulo:  UNomsa uthenge impahla yendlu.  

 
 
 
 

 
 
 
 
 

 
 4.3.1 

4.3.2 
4.3.3 

zabafundi 
ezimhlophe  
abadala  

 (1) 
(1) 
(1) 

 
4.4 Nika igama libe linye endaweni yesivakalisi. Zikhumbuze ngokujonga kule 

mifanekiso ilandelayo. 
 
Umzekelo:   Abantu balima imifuno kule ndawo. 
Impendulo:  Yigadi/yintsimi/sisitiya 

  

 
 
 
 
 

Umzekelo 
 
 
 
A                                                                                  B 
 
 
 
 
 
 
 
 
 
 
 
 
 4.4.1 

 
 
4.4.2  
 
4.4.3 

Indawo apho kufumaneka khona iincwadi ezininzi zokufunda. 
(kumfanekiso A) 
 
Abantwana abanxiba iyunifom yesikolo. (kumfanekiso A) 
 
Umntu okwazi ukukhulisa umntwana wakhe ngendlela 
efanelekileyo. (kumfanekiso B) 

 
 
 
 

 
(1) 
 
(1) 
 
 
(1) 

4.5  Bhala esi sivakalisi silandelayo kwingxelo-ntetho. 

 
Umzekelo: ''Usana luyalila'', utshilo umama. 
Impendulo:  Umama uthe usana luyalila. 

  
 
 

 
 “Imoto indigilile”, utshilo uVelile.  (3) 
 
4.6 UTasneem usendlwini yakhe ufuna ukuya esikolweni. Mxelele indlela eya 

esikolweni.  
  

 
 
 

 

 

 

 

 

 

 

 

 

 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

    
(4) 

 
4.7 Yenza imibuzo ehamba nezi mpendulo. 

 
Umzekelo:   Kukho abafundi abalishumi elinesihlanu kwiqela lombhoxo. 
Impendulo:  Kukho abafundi abangaphi kwiqela lombhoxo? 

  

 
 4.7.1 

 
4.7.2 

Ndiza kufunda isiXhosa ngentsimbi yesine. 
 
Isoka idlalwa yindoda. 

 (1) 
 
(1) 

 

� 
 

Qala apha 

4.8 Lungisa amagama akwizibiyeli ubhale igama kuphela.   
 
 4.8.1 Indoda ifike (-tya) isidlo sangokuhlwa.  (1) 
 
 4.8.2 Inja (umama) ilume ummelwane wethu.  (1) 
 
 4.8.3 Usana (-ncinci) luza kufumana ibhotile.  (1) 
 
 4.8.4 Utitshala wethu uyasinika umsebenzi (nzima).  (1) 
 
 4.8.5 Hambani ngqo (-jiki) ekhohlo.  (1) 
 
4.9 Fakela izalathandawo ezifanelekileyo kwezi zivakalisi zilandelayo. Bhala 

igama kuphela. 
 
Umzekelo:  Utitshala ubhala (ibhodi). 
Impendulo:  ebhodini 

  
 
 
 
 

 
 4.9.1 

 
4.9.2 
 
4.9.3 

Igqwetha lingene (inkundla). 
 
Hamba uye (idolophu)! 
 
Sanukuhlala (iidesika), bantwana! 
 

 (1) 
 
(1) 
 
(1) 
[27] 

 
  AMANQAKU  ECANDELO C:  60 

ICANDELO D:  UNCWADI   
 
UMBUZO 5   
 
UMZALI  WOLAHLEKO nguGB SINXO   
 
Funda izicatshulwa ezilandelayo ngenyameko uze uphendule imibuzo elandelayo 
ngesiXhosa.  Bhala izivakalisi ezizeleyo. 

  

 
5.1 UNdimeni waba ke ukhulela phantsi kukaNojaji ngeso sizathu. 

UNojaji wayenabo phofu naye abantwana apha emaMpingeni.  Naye 
wazibula ngenkwenkwe egama linguNdopho, waza walandelisa ngentombi 
egama linguLiziwe; wagqibelisa kwangenye intombi, 
uWeziwe igama layo. 

  

 
 5.1.1 UNojaji ungumama kaNdimeni?  Nika isizathu sempendulo yakho.  (2) 
 
 5.1.2 Ngubani utata kaNdimeni?  (1) 
 
 5.1.3 Kwenzeka ntoni kubantwana bakaNojaji ekugqibeleni kweli bali? 

 
Dibanisa iziphelo zabantwana eziku-B namagama aku-A.  Igama 
ngalinye malibe neempendulo ezimbini. 

  

 
 A 

 
 B   

A 
 
B 
 
C 

UNdopho 
 
ULiziwe 
 
UWeziwe 

(a) 
(b) 
(c) 
(d) 
(e) 
(f) 

Wahlala eMonti 
Wabulawa ngamaLawu 
Wabulawa sisifo esikhulu 
Wayenabantwana abaninzi 
Watshata noTholibhadi 
Wayetshaya umya 

  
 
 
 
 
(6) 

 
5.2 Kwakutheni uNojaji kuthiwe ngumfazi wolahleko?  (2) 
 
5.3 Bavuya ke ooLiziwe akumka uNdimeni.  Emva koko bahamba apho 

babethanda khona.  Babesoloko besenza imigcotyana apho kowabo, 
bameme abafana okukakhulu.  Unina wayeyithanda naye le nto, kuba 
wayesithi abantu banomona xa besithi makangayivumeli.  Wayesithi benziwa 
bubuqaba, kwaye bafuna iintombi zakhe zingendi.  Zaphela tu iinkuku 
zikaNojaji kukuxhelwa, zixhelelwa abo bafana. 
 
UNojaji wayelibele ukuba, khon’ukuze intombi yende, kufuneka ifundiswe 
isidima ngunina. 

  

 
 5.3.1 OoLiziwe babethanda ukuhamba phi?  (2) 
 
 5.3.2 Yintoni isizathu sokumka kukaNdimeni?    (1) 

 5.3.3 UNdimeni wemka waya phi?  Lo mntu wamnika imali yokuya phi?  (2) 
 
 5.3.4 Iintombi zikaNojaji zatshata?  (2) 
 
 5.3.5 Uphi uNdopho ngelo xesha?    (1) 
 
 5.3.6 Yinyaniso okanye bubuxoki ukuba uNojaji wayengathandi abafana 

abeza emzini wakhe. 
  

(1) 
[20] 

 
OKANYE 

 
UMBUZO 6   
 
AMATHUNZI OBOMI nguJJR Jolobe   
 
6.1 Yaba yintoni into eyenzekayo kuMaDlomo ebonisa ukuba ugqithe kumathunzi 

obomi okanye ugqithe ezingxakini? 
  

(2) 
 
Funda esi sicatshulwa silandelayo ngenyameko uze uphendule imibuzo elandelayo.   
 
6.2 UTHEMBA:  (Ethakazela ngasemnyango ukuhlangabeza unina     

ongenayo). Tyhini!  Umama!  Ubuyile mama! 
                     Ndiyavuya!  Bekusithukuthezi ekhaya ungekho.  

  

 
 6.2.1 Ngubani lo ufika ekhaya?    (1) 
 
 6.2.2 Kutheni uThemba emthakazelela nje unina?  (1) 
 
 6.2.3 UThemba uthi ''Tyhini! Umama! Ubuyile mama! Ndiyavuya!'' 

Waziva njani umama wakhe xa esiva la mazwi kaThemba? 
  

(2) 
 
 6.2.4 Umama kaThemba wayevela phi, kwakutheni?  (2) 
 
 6.2.5 Umama waphuma njani kule ndawo?  (2) 
 
6.3 ENYE:   Saphila ntombi yakwaDlomo.  Sala kakuhle.  Nangomso! 

UMaDlomo:  Nihambe kakuhle nani, sibe siphinde sibonane.  (Akuba     
                     emkile) Ngoku ndibambe iiranti ezilithoba namashumi    
                     amahlanu eesenti.  Hayi, kuza kulunga.  (Uhlamba izitya,   
                     emva kwexesha kufika oonyana bakhe.)  
UNgxaki:   Sibuyile ngoku, mama, siyozela kunjalo nje. 
UMadlomo:  Nikholisile nibuye.  Nango amashumi amabini anesihlanu  
                     eesenti, Ngxaki, ungazifunela into oyifunayo.  Nawe,  
                     Themba, nalo ishumi leesenti.  

  

 
 6.3.1 UMaDlomo uthi ''nihambe kakuhle''.  Abantu ababulisayo 

babesenza ntoni ekhayeni lakhe? 
  

(2) 

 6.3.2 UMaDlomo wayethengisa umqombothi nantoni?  (1) 
 
 6.3.3 Ngubani ubhuti kaNgxaki?  (1) 
 
 6.3.4 Kwakutheni uMaDlomo ukuze aphe uNgxaki imali eninzi 

kunoThemba? 
  

(2) 
 
 6.3.5 UNgxaki wathunywa ntoni nguMaDlomo?    (2) 
 
 6.3.6 Wayeza kukhwaza athini ukulumkisa umama wakhe? Nika iindlela 

zibe mbini. 
  

(2) 
[20] 

 
AMANQAKU ECANDELO D: 

 
AMANQAKU EWONKE: 

 20 
 
120 

 
                                                                                    
 
 

 
 
 
 
 
 
 


